
Umsögn ríkisskattstjóra um frumvarp til laga um ráðstafanir í ríkisfjármáium -

Ríkisskattstjóri hefur þann 20. maí 2011 móttekið tölvupóst þar sem embættinu er gefinn 
kostur á að veita umsögn um ofangreint þingmál.

í frumvarpinu eru lagðar til nokkrar breytingar á lögum um tekjuskatt, lögum um 
virðisaukaskatt og fleiri lögum í samræmi við yfirlýsingu ríkisstjómarinnar sem gefin var í 
tengslum við undirritun kjarasamninga í byrjun maí.

Áf þessu tilefni vill ríkisskattstjóri koma eftirfarandi á framfæri:

Um 1. gr. frumvarpsins:
Sú viðbót sem 1. gr. frumvarpsins kveður á um að verði lögfest við 8. tölul 3. gr. 
tekjuskattslaga felur í sér undanþágu frá almennri skattskyldu vaxta sem skýra ber þrengjandi 
Iögskýringu og þá ekki rýmra en samkvæmt orðanna hljóðan. Breytingunni er ætlað að greiða 
fyrir lántökum vegna fjárfestinga vegna lána sem afíað er frá ótengdum aðilum, þ.e. á 
almennum lánamörkuðum erlendis. Skatturinn af lánum þessum yrði þannig undanþeginn 
staðgreiðsluskyldu samkvæmt lögum nr. 45/1987 og verði þetta ákvæði lögfest mun það m.a. 
hafa í för með sér að vörsluaðilar sem eru almennt staðgreiðsluskyldir vegna milligöngu um 
vaxtagreiðslur samkvæmt framangreindum lögum mun eftir sem áður verða gert skylt að 
halda eftir staðgreiðslu þar sem nær ógerlegt verður fyrir þá að meta og taka ákvörðun um 
hvort lánaviðskipti milli tengdra aðila sé að ræða. Það mun svo aftur hafa í för með sér mikla 
aukningu á endurgreiðslubeiðnum til ríkisskattstjóra sem kanna þyrfti sérstaklega í hverju 
tilviki hvort um tengda aðila sé að ræða eða ekki. Þá vekur ríkisskattstjóri athygli á að ekki er 
að finna í frumvarpstextanum eða athugasemdum með frumvarpinu hvemig skýra beri 
hugtakið „ótengda aðila“. Vandasamt kaim að verða að orða undanþágu þessa á annan hátt, 
þar sem hafa verður í huga að ekki hafa verið sett sérstök ákvæði um magra eiginljármögnun, 
en það er ein helsta útflutningsleið tekna, þ.e. vaxtatekna úr landi og er það tíðast í 
samskiptum móður- og dótturfélaga. Við slíkar aðstæður yrðu greiddir vextir t.d. gjaldfærðir 
hjá innlendum skattaðila á sama tíma og þeir væru skattfijálsir hjá erlendum móttakanda. Þá 
má benda á að gildistaka þessa ákvæðis er ekki allskostar heppileg, þar sem miðað er við 1. 
janúar 2010, en Ijóst er að endurgreiðsla á þeim fjárhæðum, sem þegar hafa verið greiddar úr 
landi eru gríðarlegar og kalla á leiðréttingu jafnt hjá móttakendum sem og þeim sem þegar 
hafa gjaldfært greiðslur sem þessar í reikningsskilum sínum og þá eftir atvikum með 
vaxtaálagi eða „gross-up“. Því er vandséð að þessi fortíðarlausn skili tilætluðum árangri til 
framtíðar. Ríkisskattstjóri leyfir sér því að leggja til að ákvæði þetta taki í fyrsta lagi gildi 1.

janúar 2012.

Um 2,, 4. og 5. gr. frumvarpsins:
Hér er kveðið á um sérstakt skatthlutfall fyrir þann hluta arðs sem skattleggja á sem laun. Að 
mati ríkisskattstjóra er með breytingunni verið að flækja skattframkvæmdina enn meira en 
verið hefur. Á sínum tíma var ákveðið að draga úr mismun á skattlagningu vegna úthlutunar 
Qármuna úr einkahlutafélögum sem skattlögð voru í lægra skattþrepi en launatekjur, þótt í 
mögum tilvikum hefðu í reynd verið launatekjur að ræða.

Samkvæmt íyrirliggjandi frumvarpi er gert ráð fyrir að viðbótartekjur samkvæmt 
framansögðu munu þannig lenda í lægsta mögulega skattþrepi ólíkt ýmsum öðrum 
jaðargreiðslum sömu fjárhæðar sem fara eðli máls samkvæmt í hærra þrep s.s. launatekjur í 
hærri kantinum, launauppbót, greiðslur sjúkratrygginga o.fl. Þeirri spurningu má varpa fram 
hvort að með þessu sé ekki brotið gegn jafnræði skattaðila. Þessi tilhögun kallar auk heldur á 
að breytingar verði gerðar á skattframtölum einstaklinga með tilheyrandi kostnaði í formi 
forritunarvinnu og mikilii vinnu starfsmanna þar sem haida þarf sérstaklega um þessar tekjur 
með tiiliti til framtíðar. Þá er jafnframt kveðið á um að ákvæðið eigi að koma tii 
framkvæmda frá og með 1. janúar 2010. Að mati ríkisskattstjóra er að mörgu Íeyti um að 
ræða óeðiiiega afturvirkni í þágu þröngs hóps sem mun kosta ríkissjóð fjármuni og mikla 
vinnu hjá embættinu við að leiðrétta staðgreiðsluskii og framtöl þar sem gerð hefur verið 
grein fyrir þessum tekjum. Miðað við fyrirliggjandi verkefni stofnunarinnar er með öllu 
útiiokað að unnt verði að framkvæma endurgreiðslur af þessu tagi nema með nokkrum 
aðdraganda. Nú stendur álagningarvinna einstaklinga yfír og síðan mun taka við 
kæruafgreiðsla og áiagning lögaðiia og síðan kæruafgreiðsla þeirra. Eldki verður séð að 
mannafli og tími verði til ráðstöfunar til að mæta afleiðingum af þessari nýbreytni á næstu 
mánuðum. Vert er að víkja að því að ákvæði 4. gr. frumvarpsins er ætlað að vera til frekari 
skýringar og fyllingar á ákvæðum 58. gr.f sbr. og 1. tölul. A-liðs 7. gr. varðandi þá menn, sem 
ber að reikna sér endurgjaid fyrir störf sín vegna ráðandi stöðu sinnar í krafti 
íjölskyldutengsla eða sem starfandi meðeigendur í lögaðila. Maður telst þannig ráðandi þegar 
samanlagt eignarhald fjölskyldu og/eða meðeigenda fer framúr 50% eignarhaldi í viðkomandi 
lögaðila og ber samkvæmt því að hlíta reglum um að reikna sér endurgjald, enda sé 
eignarhlutdeiid viðkomandi yfir 2%.

Um 3. gr. frumvarpsins:
Ákvæði 3. gr. er ætlað að rýmka frádráttarheimildir vegna móttekins arðs og söluhagnaðar 
hiutabréfa hjá félögum með takmarkaða ábyrgð á þann veg að krafa um Íágmark eignarhalds í 
félögum er lækkað í 5% vegna móttöku arðs eða söluhagnaðar hlutabréfa. Þá er fallið frá 
kröfu um að forsenda fyrir frádráttarheimild sé að yfirfæranlegt rekstrartap hafi verið jafnað. 
í raun og veru er þannig verið að undanskilja enn frekar tekjur frá skattlagningu jafhframt því 
að heimila að kostnaður sem myndast við öflun þessara sömu tekna verði frádráttarbær að 
fuliu þannig að unnt er að mynda tap með þeim kostnaði. Er þetta verulegt stílbrot frá 
almennum meginreglum í skattframkvæmd.

Um 8. gr. frumvarpsins:
Hér er verið að breyta grundvelli skattlagningar auðlegðarskatts með mjög róttækum hætti og 
í raun verið að koilvarpa því kerfi sem komið var á við lögfestingu auðlegðarskatts. 
Frumvarpið kveður á um að raun eign eins lögaðila í öðrum verði felid niður úr stofni til 
auðlegðarskatt og látið við það sitja að menn telji fram hlutabréfaeign sína á skráðu 
markaðsvirði eða stofnverði. Fyrra fyrirkomulag álagningar á eignir inniendra aðiia, þ.e.

eignarskattur, grundvaliaðist á því að skattlagning á eignir skiptist á menn og lögaðila og allur 
„eignamassinn“ þannig skattlagður. Með núgildandi kerfi varð aftur á móti beint og óbeint 
eignarhald á verðmætum í lögaðiium andiag auðlegðarskatts hjá mönnum eingöngu. 
Samkvæmt frumvarpinu er síðan sá eignaflokkur, þ.e. hlutabréf, með undirliggjandi 
verðmætum, sem ætlað var að samsvara fyrrum beinni skattlagingu á eignir iögaðila tekinn út 
og skattiagður eftir öðrum forsendum en raunvirði. Það er álit ríkisskattstjóri að þetta skeri 
sig veruiega frá grunnforsendum að baki áiagningar auðlegðarskattsins, Með þeirri tillögu 
sem frumvarpið kveður á um er verið að mismuna einstakiingum eftir samsetningu eigna 
þeirra., s.s. annars vegar er mönnum ætlað að svara auðlegðarskatti af skráðu markaðsverði 
hlutabréfa, sem væntanlega er ætlað að endurspegla innra virði eigna félagsins og hins vegar 
af upphaflegu stofnverði hlutabréfa óháð eignastöðu að öðru leyti. Er þetta verulegt frávik frá 
jafnræðisreglunni sem felur í sér að skattleggja skuli verðmæti með sama hætti, hvort heldur 
fasteignir, innistæður eða önnur fjárhagsleg verðmæti eiga í hlut, Þá er augljóst að ef ákvæði 
þetta verði að lögum munu eignir renna inn í einkahlutafélög í margfalt meiri mæli en hingað 
til og þar með verða í reynd undanþegið skattlagningu auðlegðarskatts. Augljóst er að 
tekjutap ríkissjóðs vegna þessara breytinga mun verða mikið. Spyrja má hver sé 
raunverulegur og eðlilegur tilgangur með ákvæðinu.

Um 9. gr. frumvarpsins:
Ríkisskattstjóri gerir athugasemdir við ónákvæmni í þeirri tiiiögu sem fram kemur í 9. gr 
frumvarpsins en af orðalagi þess er ekki Ijóst við hvaða tímaviðmið skattur þessi reiknast; þ.e. 
ekki liggur ljóst fyrir á eignastofn hvaða árs beri að leggja þennan skatt á eða eftir atvikum, 
hvort miða eigi hreina eign við áramót eða aðra viðmiðun innan ársins. Eldci er auk heldur 
skýrt hvort um afturvirka eða framvirka skattlagningu sé að ræða. Þá má ennfremur benda á 
að lífeyrisskuldbindingar flestra ef ekki allra lífeyrissjóða er umfram eignir þeirra þannig að í 
raun og veru er eignastaða þeirra neikvæð.

Um 10. og 11. gr. frumvarpsins:
Ríkisskattstjóri er hlynntur þeim tillögum sem fram koma í 10. og 11. gr. frumvarpsins enda 
er verið að styrkja framkvæmd virðisaukaskattsins um rafrænt aflienta þjónustu á milli landa 
og reglur færðar til samræmis við gildandi reglur í nágrannaríkjum íslands. Rétt er að taka 
fram að sá tími sem ætlaður er til undirbúnings framkvæmdar er heist til knappur og leggur 
ríkisskattstjóri til að gildistaka ákvæðanna verði 1. janúar 2012. Nauðsynlegt er að hafa 
samskiptin við hina erlendu seljendur algerlega rafræn, eins og frumvarpið gerir ráð fyrir. 
Tæknileg undirbúningsvinna mun taka lengri tíma en gert er ráð fyrir í frumvarpinu og má af 
því tilefni benda á að sumarorlof eru framundan og vinna við álagningu tekjuskatts lögaðila 
verður í hámarki í október.

Um 15. gr. frumvarpsins:
Ríkisskattstjóri vísar til athugasemda sem fram koma hér að framan um 9. gr. framvarpsins. 

Um 16. gr. frumvarpsins:
Að mati ríkisskattstjóra eru hugtök ekki notuð með nægjanlega skýrum hætti í ákvæðinu, s.s. 
iðgjaldsstofn. Það hugtak er skilgreint í 1. mgr. 3. gr. laga nr. 129/1997, um skyldutryggingu 
lífeyrisréttinda og starfsemi lífeyrissjóða, og tekur eingöngu til greiddra launa og endurgjalds 
fyrir hvers konar vinnu sem skattskyld eru samkvæmt 1. mgr. 1. tölul. A-liðar 7. gr. 
tekjuskattslaga. Launagreiðendum er þannig skylt að standa skil á iífeyrisjóðsiðgjöldum, sem 
reiknast af iðgjaldsstofhi, þ.e. launum, sem launagreiðendur greiða starfsmönnum sínum. 
Eftirlaun og Hfeyrir sem Tryggingastofnun ríkisins og lífeyrissj óðir greiða eru sérstaklega

imdansldlin í áðurnefhdi 1. mgr. 3. gr. laga nr. 129/1997. Alveg er þannig óljóst hvort 
ákvæðið kveði á um að lífeyrissjóður skuli greiða 0,13% af mótteknum framlögum til 
lífeyrissjóðs til VIRK eða hvort hann eigi að greiða 0,13% af iðgjaldsstofhi skv. 1, mgr. 3. gr. 
laga nr. 129/1997, þ.e. einungis af greiddum launum til sinna starfsmanna svo sem ákvæðið er 
orðað.Ennfremur telur ríkisskattstjóri að orðalagið skal reiknast í fyrsta sinn eigi síðar en 
1. september 2011“ í 1. málsl. 2. mgr. 16. gr. sé ónákvæmt þar sem ekki er ljóst hvort átt sé 
við iðgjald vegna ágústlauna eða septemberlauna. Jafnframt er ekki ljóst hvað átt er við með; 
„ fyrsta greiðsla er reiknuð af iðgjaldsstofni janúarmánaðar 2012“. Spurning er, hvort hér sé 
átt við desember 2011 sem iðgjald er greitt og skilað af í janúar 2012 eða hvort um er að ræða 
stofn í janúar 2012 sem greitt er í febrúar 2012. En sé ætlunin að lífeyrissjóður greiði af 
janúar launum allra launþega, sem eiga aðild að sjóðnum, þá eru skil launagreiðanda vegna 
þessara greiðslna t.d. 10. febrúar 2010, sbr. 2. mgr. 7. gr. laganna. í þessu sambandi er vakin 
athygli á að gildistökuákvæðið frumvarpsins gerir ráð fyrir að ákvæðið falli úr gildi 1. janúar 
2012. Að síðustu bendir ríkisskattstjóri á að í fyrirsögn VI, kafla fmmvarpsins hefur heiti 
laga nr. 129/1997 misritast. Lögin bera heitið „um skyldutryggingu lífeyrisréttinda og 
starfsemi lífeyrissjóða“, en ekki „um skyldutryggingu Hfeyrisréttinda og starfsemi lífeyris 
réttinda“.

Varðandi efnisþætti frumvarpsins leyfír ríkisskattstjóri sér að lokum að benda á að full ástæða 
er til að yfírfara gildistökuákvæði frumvarpsins bæði hvað varðar formlega uppsetningu sem 
og ekki síst efnislega þætti varðandi raunhæft mat á gildistöku einstakra ákvæða.

Þá gerir ríkisskattstjóri enn og aftur almennar athugasemdir við umsögn ijárlagaskrifstofu 
fjármálaráðuneytisins þar sem gert er ráð fyrir að frumvarpið hafi ekki kostnaðarauka í för 
með sér fyrir ríkissjóð. Ljóst er að ríkisskattstjóraembættið þarf að leggja í verulegan kostnað 
vegna forritunarvinnu og mikillar vinnu starfsmanna verði frumvarpið að lögum. Að óbreyttu 
verður ekki séð að unnt verði að leysa þau viðbótarverkefni sem frumvarpið leggur á 
embættið með öðrum hætti en að ráða inn viðbótar mannafla til að afgreiða 
endurgreiðslubeiðnir vegna 1. gr. frumvarpsins til að leiðrétta framtöl og staðgreiðsluskil. 
Hvoru tveggja mun kosta verulega fjármuni. Er enn og aftur mótmælt rangri fullyrðingu 
fjárlagaski'ifstofu um að frumvarpið muni ekki hafa í för með sér kostnaðarauka.

Virðingarfyllst


